Kartabum


Niftakarni nżurek ħabibi
Nidħol ħdejk differenti,
Forsi għax tjubitek hekk kbira
Li wessegħtli tal-ħajja l-lenti.

Hemm, ħdejk, kont minn qalbi nintasab
U anki jekk għal ftit minuti,
It-tbissima tiegħek sinċiera
Qalti li int wieħed minn ħuti.

U bejn xi ċajta u tbissima
Konna ngħadduha ta’ żewġt iħbieb,
Għax it-tnejn għarafna li l-ħajja 
Hi sabiħa għax jinfetaħ bieb.

Mhux dak ta’ xi palazz tal-għana
Inkella bieb mastizz tas-setgħa,
Li tgħaddi bħal żiffa maħruba
Waqt li tħalli qagħda wisq kerha.

Le ħabib, int bniedem tas-sengħa
Li b’reqqa kbira ħajtek tant bnejt,
Tajt ħajtek għall-familja tiegħek
‘L martek u l-uliedek tant għożżejt.

Bżulitek siekta u ħawtiela
Kemm ġid ħalliet f’dawk li int ħabbejt,
Għalkemm illum jinsabu mnikkta
Jiżżuk ħajr t’kemm għalihom batejt.

Filippu t’Aġġira iħaddnek
Ma’ qalbu fil-ferħ etern illum,
Ħajtek hekk ħelwa u qaddisa
Fil-Mulej issa hi kartabum.

